
1 Pér pyetje dhe komente né lidhje me kété udhézues, kontaktoni né adresén:
resolution@bankofalbania.org

1. Hyrje

1. Kapaciteti pér té maksimizuar sasiné e kolateralit g&¢ mund té mobilizohet né ndérhyrjen e
jashtézakonshme éshté faktori kyc pér té siguruar vazhdimésiné financiare té bankés né
véshtirési. Né kohé krize, tregjet nuk besojné né géndrueshmériné financiare té bankés dhe
kérkojné aktive si kolateral, pér té krijuar siguri shtesé, pérpara se té japin financim.
Gjithashtu, kolaterali kérkohet pér té aksesuar financimin e zakonshém nga banka gendrore
dhe pér té lehtésuar sigurimin e financimit té jashtézakonshém?.

2. Né momentin e ndérhyrjes sé jashtézakonshme, njé pjesé e madhe e aktiveve likuide té
bankés mund té jené té barrésuara, prandaj aksesi né financimin e kolateralizuar népérmjet
tregjeve private, si dhe financimi i zakonshém nga banka gendrore, mund té jené té
kufizuara. Njé banke né ndérhyrje té jashtézakonshme mund t’i kérkohet t¢ mobilizojé
aktive mé pak likuide dhe me cilési mé té ulét, né ményré gé té sigurojé fonde nga tregjet
private, kundrejt financimit té zakonshém nga banka gendrore dhe/ose nga Fondi pér
Ndérhyrjen e Jashtézakonshme. Prandaj, identifikimi dhe mobilizimi i aktiveve té
disponueshme si kolateral, né kohén e duhur, é&shté njé element ky¢ pér té mbéshtetur
vazhdimésiné financiare té bankés né ndérhyrje e jashtézakonshme. Megjithaté, ky
kapacitet kérkon gé banka té kuptojé qarté kérkesat ligjore dhe operacionale qé duhet té
respektojé, pér té fituar akses né krediné e kolateralizuar.

3. Sigurimi i mbéshtetjes me likuiditet nga Fondi pér Ndérhyrjen e Jashtézakonshme nuk
éshté njé proces automatik pasi kérkon njé vendimmarrje té vecanté. Ky udhézues nuk
parashikon ndonjé vendim pérkatés, né kété drejtim. Ai synon té vlerésojé kapacitetin e
bankave pér té ofruar informacionin pérkatés mbi klasat e aktiveve gé mund té mobilizohen
si kolateral né ndérhyrje e jashtézakonshme, pavarésisht ofruesit té likuiditetit, pérfshiré
huadhénésit privaté.

4. Gjaté procesit té vlerésimit té rrezigeve né njé banké, Autoriteti Mbikéqyrés vleréson nése
banka ka sasi té mjaftueshme té aktiveve likuide me cilési té larté (HQLA) pér té
pérmbushur nevojat e saj pér likuiditet si dhe kérkesat rregullatore, gjithashtu. Megjithaté,
edhe pse vlerésimet mbikéqgyrése té administrimit té kolateralit té€ bankés jané njé pikénisje
e réndésishme pér planifikimin e ndérhyrjes sé jashtézakonshme, ato nuk mund té
zévendésojné vlerésimet e Autoritetit té Ndérhyrjes sé Jashtézakonshme pér kéto arsye:

(i) vlerésimet mbikéqyrése kané pér géllim té parandalojné falimentimin e bankés, duke
mbiké&qgyrur praktikat e kolateralit si dhe ekzistencén e rezervave té mjaftueshme té
likuiditetit. Nga ana tjetér, planifikimi i ndérhyrjes sé jashtézakonshme fillon nga
supozimi i falimentimit té njé banke. Né ndérhyrje té jashtézakonshme, banka duhet té
mobilizojé si kolateral klasa té ndryshme aktivesh, pasi ato mé likuidet do té pérdoren
té parat, pér té pérballuar véshtirésité gjaté fazés sé rimékémbjes. Kjo nénkupton
pérshtatjen e njé gasjeje mé té gjeré pér menaxhimin e kolateralit, pér té lehtésuar té
gjitha opsionet e mundshme té financimit, duke pérfshiré ngritjen e proceseve té
ndryshme dhe zhvillimin e aftésive specifike té bankés;

(i) vlerésimet mbikéqgyrése nuk marrin parasysh pasojat e zbatimit té skemés sé
ndérhyrjes sé jashtézakonshme pér bankén né ndérhyrje té jashtézakonshme, pér

2 pér géllime té kétij udhézuesi, financim i jashtézakonshém nénkupton mbéshtetje me likuiditet nga Fondi pér
Ndérhyrjen e Jashtézakonshme.



disponueshmériné e kolateralit ose pér ekzekutimin e operacioneve pér menaxhimin e
kolateralit né njé banké né ndérhyrje té jashtézakonshme.

5. Likuiditeti dhe financimi né ndérhyrje e jashtézakonshme pérbén njé nga prioritetet e
planifikimit té ndérhyrjes sé jashtézakonshme. Ky udhézues operacional plotéson mé tej
Aneksin 2 té rregullores nr.31/2018 “Mbi planet ¢ ndéhyrjes sé jashtézakonshme”, duke
ofruar pér bankat udhézime shtesé mbi aftésité dhe mbi produktet e kérkuara nga bankat né
kété Aneks.

6. Né pérputhje me kérkesat né Aneksin 2, si mé lart, banka pritet té krijojé procese dhe té
zhvillojé aftési pér té identifikuar dhe mobilizuar kolateralin né ndérhyrje e
jashtézakonshme. Pér té siguruar njé shpérndarje efektive dhe efikase té kolateralit né
ndérhyrje e jashtézakonshme, banka duhet té jeté né gjendje té (i) pércaktojé kohén e
nevojshme pér té mobilizuar kolateralin e pranueshém pér operacionet e rifinancimit né
tregjet private ose népérmjet bankés gendrore (ii) té parashikojé hapat e nevojshém pér ta
béré até té pranuar pér palét. Pérvec analizés shteruese gé bankat do té hartojné pér géllime
té pérmbushjes sé kérkesave té kétij udhezuesi, bankat do té raportojné dhe njé format té
pérmbledhur té proceseve té mobilizimit t€ kolateralit, sipas tabelave té pérfshira né
Aneksin 2 té kétij udhézuesi.

7. NEé kété kuadér, ky udhézues éshté i strukturuar rreth tre objektivave té méposhtém:

a. té sigurojé gé geverisja dne menaxhimi i kolateralit té bankés té mbéshtesé skemén e
ndérhyrjes sé jashtézakonshme dhe té kontribuojé né vazhdimésiné financiare té
bankés/grupit (Seksioni 2);

b. té sigurojé qé banka ka kapacitetet e nevojshme pér té identifikuar kolateralin, duke
pérfshiré shumén, vendndodhjen, kuadrin ligjor t& geverisjes sé tij, monedhén dhe
disponueshmériné e tij (Seksioni 3);

c. té vlerésojé kapacitetin e bankés pér t¢ mobilizuar kolateralin, dhe né veganti aktivet
e patregtueshme dhe aktivet gé nuk kualifikohen pér financim té zakonshém nga banka
gendrore (Seksioni 4).

2. Kuadri i geverisjes dhe menaxhimit tée
kolateralit né ndérhyrjen e jashtézakonshme

8. Kuadri i geverisjes dhe menaxhimit té kolateralit t€ njé banke i referohet politikave,
proceseve dhe geverisjes né lidhje me ofrimin e shérbimeve té menaxhimit té kolateralit.
Kuadri i kolateralit luan njé rol kyc né ndérhyrje té jashtézakonshme, pasi i mundéson
bankés té keté akses né likuiditet, duke siguruar késhtu vazhdimésiné financiare.

9. Né kété kéndvéshtrim, banka pritet té ofrojé informacion pér kuadrin e menaxhimit té
kolateralit, pér té siguruar gé ky kuadér:
a. mund té mbéshtesé ekzekutimin e procesit té ndérhyrjes sé jashtézakonshme;
b. mund t’i pérshtatet rrethanave specifike té njé skenari ndérhyrjeje té jashtézakonshme;
c. nuk do té ndikohet negativisht nga asnjé masé e mundshme pér ndarjen e subjekteve
té grupit, né rastin e instrumenteve té transferimit.

2.1. Qeverisja dhe menaxhimi i kolateralit né ndérhyrje té
jashtézakonshme



10.

Banka pritet té pérshkruajé se si do té strukturohet geverisja dhe menaxhimi i kolateralit né
ndérhyrje té jashtézakonshme dhe pér kété duhet té ofrojé informacionin e méposhtém:

a. detajet e kuadrit té geverisjes dhe menaxhimit té kolateralit, duke pérfshiré nivelin e
centralizimit té funksionit t€ administrimit té kolateralit, organet vendimmarrése
brenda subjekteve té ndryshme té grupit té ndérhyrjes sé jashtézakonshme dhe njésité
kryesore té biznesit té pérfshira né menaxhimin dhe monitorimin e kolateralit;

b. monitorimin e metrikave dhe té treguesve té paralajmérimit té hershém té pérdorur nga
banka pér rimékémbjen ose proces tjetér pérshkallézimi, duke pérfshiré politikén e
tyre té barrésimit té aktiveve, kapacitetin pér t& monitoruar barrésimin e aktiveve né
nivel té subjekteve kryesore té likuiditetit, burimet kryesore té barrésimit dhe veprimet
e identifikuara té menaxhimit gé mund té ¢lirojné kolateralin e barrésuar;

c. ¢do ndryshim né proceset e rregullta té qeverisjes dhe menaxhimit té kolateralit té
bankés, pas zbatimit té parashikuar té veprimeve té ndérhyrjes sé jashtézakonshme,
duke pérfshiré cdo ndryshim té roleve dhe pérgjegjésive né njési té ndryshme dhe
organe vendimmarrése (duke marré parasysh ndarjen e mundshme té subjekteve pér
shkak té veprimeve té ndérhyrjes sé jashtézakonshme). Kjo duhet té pérfshijé ¢do masé
té pércaktuar, té identifikuar nga banka, pér té adresuar ¢do ndikim negativ né
funksionin e menaxhimit té kolateralit dhe marréveshjet e geverisjes, pas zbatimit té
strategjisé sé preferuar té ndérhyrjes sé jashtézakonshme.

2.2. Aksesi i bankés né ndérhyrje té jashtézakonshme né financimin
né kohé normale nga banka gendrore

11.

12.

Aksesi i bankés né financimin e zakonshém nga banka gendrore pérbén njé rol té
réndésishém né ndérhyrje e jashtézakonshme. Pér kété qgéllim, éshté e nevojshme té
kuptohet se si banka né ndérhyrje té jashtézakonshme do té keté akses né financimin e
zakonshém nga banka gendrore, pér té identifikuar ¢do céshtje gé mund té ndikojé kété
akses, si rezultat i veprimeve té ndérhyrjes sé jashtézakonshme. Né ményré mé specifike,
banka duhet té dérgojé informacion pér politikat se si do té aksesojé operacionet e
zakonshme té financimit nga banka gendrore, burimet e financimit né kohé té véshtirésisé
financiare, duke pérfshiré sinjalet e paralajmérimit té hershém, procedurat e pérshkallézimit
dhe instrumentet gé do té pérdoren.

Banka duhet té vlerésojé nése zbatimi i veprimeve té ndérhyrjes sé jashtézakonshme do té
pengonte aksesin né financimin e zakonshém nga banka gendrore. Né vecanti, banka duhet
té vlerésojé nése zbatimi i strategjisé sé preferuar té ndérhyrjes sé jashtézakonshme do té
ndikonte né kushtet e aksesit té financimit té zakonshém nga banka gendrore, pér shkak té
ndikimit t&é mundshém né strukturén e bankés ose pér shkak té ndryshimeve né subjektet e
grupit té ndérhyrjes sé jashtézakonshme, pas zbatimit té veprimeve té ndérhyrjes sé
jashtézakonshme.

2.3. Aksesi i bankés né ndérhyrje té jashtézakonshme né financimin
e siguruar népérmjet tregjeve private

13.

Banka duhet té pérshkruajé strategjiné dhe politikat lidhur me aksesin né financimin e
garantuar (secured funding) népérmjet tregjeve financiare private, d.m.th. me institucionet
e tregut financiar. Si pikénisje, dhe duke marré parasysh pérdorimin e opsioneve té
financimit té garantuar népérmjet tregjeve private né kontekstin e planit t& rimékémbjes



3.

dhe planit té kontigjencés pér financimin, vlerésimi duhet té pérshkruajé operacionet e
financimit té garantuara (p.sh. repo-t, titullzimin, obligacionet e garantuara
(kolateralizuara), etj..) dhe aftésiné e bankés pér té gjeneruar fonde té garantuara
(kolateralizuara) né vend té fondeve té pagarantuara, duke u fokusuar né:
a. subjektet gé kryejné veprimet, vecanérisht kur duhet té krijohen subjekte specifike pér
veprime pérkatése (p.sh. SPV);
b. subjektet gé ofrojné kolateralin pér garantimin e veprimit;
C. nése zbatimi i strategjisé sé ndérhyrjes sé jashtézakonshme mund té pengonte disa prej
kétyre veprimeve (p.sh. né rastet e strategjive té transferimit); dhe
d. palét gé do té ofrojné financim né kéto situata.

Identifikimi i aktiveve qgé do té pérdoren si

kolateral né ndérhyrje té jashtéezakonshme

14.

15.

16.

17.

Identifikimi i kolateralit duhet té kuptohet si kapaciteti pér té ofruar informacion té detajuar
mbi disponueshmériné e kolateraleve té bankés né ndérhyrje té jashtézakonshme, né
ményré té garté dhe né kohé té shkurtér. Kjo do té thoté, qé banka duhet té jeté né gjendje
té identifikojé aspektet ligjore dhe disponueshmériné operacionale té secilés klasé té
aktiveve pérkatése qé mund té pérdoret si kolateral pérmes tregjeve financiare private,
financimit nga banka gendrore, si dhe financimit té jashtézakonshém. Kjo pérfshin
minimalisht, kapacitetin pér té identifikuar aktivet sipas tregtueshmérisé sé tyre (i
tregtueshém/ i patregtueshém), dhe sipas pranueshmérisé pér financim nga banka gendrore
(i pranuar/i papranuar).

Né bazé té nenit 11, pika b dhe c té rregullores nr.31/2018 “Mbi planet ¢ ndérhyrjes sé
jashtézakonshme”, planet e ndérhyrjes sé jashtézakonshme duhet té pémbajné njé
pérshkrim té burimeve té mundshme té financimit té€ ndérhyrjes sé jashtézakonshme, duke
pérfshiré termat/kushtet e financimit, kriteret pér pérdorimin e tij, kohén né té cilén éshté i
disponueshém, subjektet nga té cilat mund té pérfitohet financim, kérkesat pérkatése pér
kolateral, si dhe njé pérshkrim dhe analizé té procesit se si dhe kur banka mund té aplikojé
pér pérdorimin e instrumenteve financiare té Bankés sé Shqipérisé, né kushtet e trajtuara
né planin e ndérhyrjes sé jashtézakonshme, duke pérfshiré identifikimin e kolateralit
pérkatés.

Identifikimi i kolateralit t& disponueshém dhe i paléve t& mundshme éshté njé proces gé
kérkon kohé dhe gé duhet té trajtohet pérpara krizés. Banka pritet té keté aftésiné e
nevojshme pér té identifikuar disponueshmériné praktike, operacionale dhe ligjore té
kolateralit, vecanérisht pér ato aktive gé nuk mbulohen nga procesi mbikéqyrés dhe qé
mund té mobilizohen né rastet e financimit té jashtézakonshém. Duke patur parasysh
shuméllojshmériné e modeleve té biznesit dhe té kuadrit ligjor, éshté e véshtiré té
pércaktohet njé listé shteruese e aktiveve gé do té ishin té pérshtatshme pér ndérhyrjen e
jashtézakonshme. Megjithaté, si pikénisje, aktivet duhet té jené té kategorizuara sipas
tregtueshmérisé dhe pranueshmérisé sé tyre pér té siguruar akses né financimin nga banka
gendrore.

Banka duhet té realizojé njé vlerésim té aftésisé pér té identifikuar kolateralin g& mund té

pérdoret pér té siguruar fonde né ndérhyrje e jashtézakonshme. Né vecanti, banka duhet:

a. té zhvillojé aftésité pér té identifikuar me saktési té gjitha aktivet gé mund té pérdoren
si kolateral né ndérhyrje e jashtézakonshme. Vémendje e vecanté duhet t'i kushtohet



aktiveve me cilési mé té ulét dhe atyre mé pak likuide si dhe, aktiveve gé nuk
kualifikohen pér financim nga banka gendrore;

b. té keté aftésité pér té identifikuar vendndodhjen e kolateralit té disponueshém brenda
té gjitha subjekteve té grupit té ndérhyrjes sé jashtézakonshme;

c. té keté kapacitete té pérshtatshme té Sistemit t&¢ Menaxhimit té Informacionit (SMI)
gé i mundéson té vlerésojé, dokumentojé dhe monitorojé ecuriné e kolateralit né
dispozicion, dhe té ofrojé rregullisht raporte té pérditésuara.

18. Pér mé tepér, pér aktivet e (pa) tregtueshme dhe/ose té (pa) pranuara, té cilat praktikisht
mund té pranohen si kolateral pér financimin pérmes tregjeve private, nga banka gendrore,
si dhe financimin e jashtézakonshém, banka duhet té ofrojé:

a. vendndodhjen e aktiveve brenda grupit t€ ndérhyrjes sé jashtézakonshme, duke
pérfshiré vendndodhjen fizike té kujdestarit (dhe agjentét e shlyerjes) ku mbahen
aktivet, dhe subjektet e grupit né bilancin e té ciléve regjistrohen aktivet;

b. disponueshmériné ligjore dhe praktike té aktivit (pa barré), né nivel té subjekteve té

réndésishme té likuiditetit apo né nivel té grupit té ndérhyrjes sé jashtézakonshme;

nivelin e barrésimit sipas klasés sé aktiveve;
ligjin geverisés té aktiveve; dhe,
e. monedhén né té cilén jané té shprehura aktivet.

oo

3.1. Aktivet e pranuara si kolateral pér financim nga banka gendrore

19. Banka duhet té minimizojé sasiné e aktiveve, pér té cilat éshté e paqgarté pranueshméria
(kualifikimi) nga banka gendrore, duke identifikuar dhe ndérmarré hapa pér té sqaruar
pranueshmériné e tyre. Pamundésia pér té vlerésuar pranueshmériné e kolateralit, pér
shembull pér shkak té cilésisé sé té dhénave, nuk duhet té rezultojé né njé klasifikim si i
papranueshém” té kolateralit. Banka duhet té pérshkruajé shkaget rrénjésore té paaftésisé
pér té vlerésuar pranueshmériné e kolateralit dhe té paragesé njé plan pér té korrigjuar kéto
shkage rrénjésore. Objekti i vlerésimit duhet té mbulojé ato aktive, té cilat praktikisht mund
té mobilizohen pér té siguruar financim nga banka gendrore.

3.2. Aktivet gé nuk jané té pranuara si kolateral pér financim nga
banka gendrore

20. Angazhimi i bankés pér identifikimin e aktiveve gé nuk jané té pranuara pér financim nga
banka gendrore nxjerr né pah mungesén e kérkesave té detajuara té kuadrit t& kolateralit
pér kété géllim. Megjithaté, kjo nuk e pengon bankén gé né fazén e planifikimit té
ndérhyrjes sé jashtézakonshme, té realizojé njé puné paraprake pér rritjen e mundésisé pér
shfrytézimin e kétyre aktiveve né ndérhyrje té jashtézakonshme.

21. Aktivet gé nuk kualifikohen pér financim nga banka gendrore mund té pérdoren si kolateral
pér té siguruar fonde gjaté ndérhyrjes e jashtézakonshme. Kjo klasé aktivesh mund té
pérdoret pér té marré fonde népérmjet tregjeve private. PEr mé tepér, né parim mund té
pranohen si kolaterale ato aktive gé nuk kualifikohen pér financim nga banka gendrore, por
mund té pérdoren kur sigurohet likuiditet pérmes Fondit té Ndérhyrjes sé Jashtézakonshme.
Né kété kéndvéshtrim, banka pritet té zhvillojé aftésiné pér té identifikuar aktivet e
papérshtatshme pér financim nga banka gendrore, p.sh. (né pérputhje me klasat e aktiveve



té detajuara né Tabelén 1 mé poshté). Banka duhet té keté mjetet dhe proceset e nevojshme
pér té ofruar njé pasqyré té zotérimeve té saj té paktén né nivel té klasés sé aktiveve, dhe

kjo pérfshin:

a. monedhén, vlerén e tregut (né monedhén vendase dhe euro) dhe vlerén e likuiditetit
gé mund té realizohet népérmjet financimit té garantuar pér aktivet e tregtueshme;
b. vlerén nominale ose kontabél pér aktivet e patregtueshme.

Tabela 1. Identifikimi i aktiveve

I tregtueshém

PO

JO

» Letra me vleré té€ garantuara nga aktivet
(ABS)

* Depozitat me afat;

* Obligacionet e garantuara;

[<B]

S « Obligacionet e geverisé; * Kredité;

©

s |8 .

o . Obligacionet e garantuara | « Instrumente borxhi té garantuara (té
&: (kolateralizuara); kolateralizuara) me hua hipotekore té
8 individéve;

s * Obligacionet e korporatave; * Instrumente borxhi té patregtueshém té
; garantuar nga kredité;

S * Obligacione bankare t€ pagarantuara | ¢ Té tjera.

§ (té pakolateralizuara);

= * Té tjera.

8 » Letra me vleré té garantuara nga aktivet | « Kreditg;

g (ABS)

2 * Obligacionet e geverisé; * Instrumente borxhi té garantuara (té
o kolateralizuara) me hua hipotekore té
5 A,

‘@ Q individéve;

I_

* Pasuri t€ paluajtshme;

* Obligacionet e korporatave;

*» Té tjera.

* Té tjera.

22. Pér géllime té pérmbushjes sé kétyre kérkesave, banka do té raportojé klasifikimin e
aktiveve né bilanc, pér tremujorin e dyté té vitit 2024, sipas tabelave té pérfshira né Aneksin

1 té kétij udhézuesi.

4. Mobilizimi i kolateralit né ndérhyrje té

jashtezakonshme

23. Mobilizimi i kolateralit né ndérhyrje e jashtézakonshme i referohet grupit té veprimeve
kontigjente gé ndérmerren nga banka pér té aksesuar financim té kolateralizuar pér té
mbéshtetur vazhdimésiné e saj financiare gjaté gjithé procesit té ndérhyrjes sé
jashtézakonshme. Mobilizimi i kolateralit pérfshin procese té ndryshme né varési té llojit
té transaksionit financues (p.sh. repo-t, huadhénie/huamarrje té letrave me vleré, etj.),
klasés sé aktiveve gé pérdoren si kolateral (p.sh. aktive té tregtueshme, té patregtueshme)
dhe kuadrit ligjor té geverisjes sé tyre. Pér kéto arsye, banka mund té zhvillojé aftésiné e
saj bazuar né modelin e biznesit dhe strukturén pérkatése té financimit. Duke pasur




24,

25.

26.

parasysh se aktivet e pranuara si kolateral, mund té jené té kufizuara ose té barrésuara né
kohén kur njé banké hyn né ndérhyrje té jashtézakonshme, banka duhet té vlerésojé burimet
shtesé té likuiditetit, si p.sh. népérmjet mobilizimit té aktiveve té patregtueshme, por té
pranuara nga ana e bankeés gendrore, dhe aktiveve, té cilat nuk jané té pranuara pér financim
nga banka gendrore.

Objektivi i pérgjithshém éshté gé banka té keté aftésiné e nevojshme pér té maksimizuar
shumén e financimit té garantuar/kolateralizuar, g¢ mund té aksesojé né ndérhyrje té
jashtézakonshme. Né vecanti, kjo i referohet kapacitetit operacional té njé banke pér té
mobilizuar klasa té ndryshme kolaterali, duke respektuar kérkesat ligjore pér ta véné até né
dispozicion té paléve té ndryshme. Banka duhet té zhvillojé dhe pérshkruajé kapacitetin e
saj pér té mobilizuar aktive té ndryshme si kolateral (d.m.th. té pranuara ose jo pér financim
nga banka gendrore, aktive té tregtueshme ose té patregtueshme). Banka duhet t'i kushtojé
vémendje té vecanté kapacitetit pér té mobilizuar aktivet e patregtueshme, por té pranuara
pér financim nga banka gendrore, ose aktivet e papranuara nga banka gendrore, té
tregtueshme dhe té patregtueshme.

Banka pritet té kryejé njé vlerésim pér secilin nga dimensionet e méposhtme dhe
minimalisht pér secilén nga klasat e aktiveve té pércaktuara né Tabelén 1, mé sipér, pér:
a. kapacitetin e bankés pér té identifikuar ¢do pengesé ligjore dhe operacionale pér
mobilizimin e kolateralit né nivel lokal dhe ndérkombétar.
b. kapacitetin e bankés pér té identifikuar palét (private) nga mund té sigurohet financim
i kolateralizuar né ndérhyrje e jashtézakonshme.
c. kapacitetin e bankés pér té identifikuar kohén gé do t'i duhej pér té mobilizuar
kolateralin pér té aksesuar financim té garantuar (kolateralizuar), duke pérfshiré hapat
e nevojshém operacionalé (p.sh. koha pér té hartuar kontratat, pér té€ zbatuar
transaksionet né sistemet e TI, etj.).

Banka duhet té zhvillojé dhe dokumentojé hapat operacionalé (me horizontet e tyre kohore)
pér mobilizimin e kétyre klasave té aktiveve, duke pérshkruar, gjithashtu, se si mund té
mobilizohen kéto aktive (p.sh., ndér té tjera, népérmjet shitjes, marréveshjeve té riblerjes
(repo) ose instrumenteve té bankés gendrore). Né ményré té ngjashme, banka pritet té
identifikojé pengesat e mundshme operacionale, rregullatore dhe ligjore (p.sh. aftési té
kufizuara té SMI), té cilat do té kufizonin ose ndalonin mobilizimin e aktiveve specifike né
ndérhyrje té jashtézakonshme, duke parashikuar dhe masat e mundshme lehtésuese.

4.1. Aktivet e pranuara si kolateral pér financim nga banka gendrore

27.

Financimi népérmjet instrumenteve té bankés gendrore, pér bankén né ndérhyrje e
jashtézakonshme, ka avantazhin e mbéshtetjes né njé infrastrukturé ekzistuese pér
mobilizimin e kolateralit, si dhe né procese standarde gé jané té njohura pér bankén.
Megjithaté, mé sé shumti, né ndérhyrje e jashtézakonshme, aktivet likuide té pranuara
mund té jené té kufizuara, pasi ato mund té jené pérdorur né fazén e rimékémbijes.

4.1.1. Aktivet e tregtueshme té pranuara



28. Né rastet e ndérhyrjes e jashtézakonshme, aktivet e tregtueshme té pranuara si kolateral nga
banka gendrore jané burimi mé efikas i financimit té kolateralizuar, duke pasur parasysh
cilésiné e larté té kolateralit dhe infrastrukturén tashmé té vendosur pér té lehtésuar
mobilizimin e tyre. Megjithaté, kur njé banké hyn né ndérhyrje té jashtézakonshme, kjo
klasé aktivesh ka té ngjaré té jeté e kufizuar, pasi ajo mund té jeté pérdorur nga banka, gjaté
fazés sé rimékémbijes.

4.1.2. Aktivet e patregtueshme té pranuara

29. Kapaciteti pér t€ mobilizuar aktive té patregtueshme (por qé mund té jené té pranuara si
kolateral nga banka gendrore) (p.sh. kredia, instrumente té borxhit té garantuar nga kredité,
instrumente borxhi t& mbéshtetur nga kredité hipotekore té individéve, etj.) duhet t'i
nénshtrohet njé vlerésimi té thelluar pér qgéllime té planifikimit té ndérhyrjes sé
jashtézakonshme. Kéto aktive mund té pérfagésojné njé burim té réndésishém likuiditeti né
ndérhyrje té jashtézakonshme kryesisht pér dy arsye: (i) kané njé nivel té larté probabiliteti
pér té qené té pabarrésuara né kohén e ndérhyrjes sé jashtézakonshme; dhe (ii) ka té ngjaré
té pérfagésojné shumicén e aktiveve (vecanérisht pretendimet e kredisé) té bankés né
momentin e ndérhyrjes sé jashtézakonshme.



